
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বশীকরণ
৯৯


 অন্নদা। হতে পারে না কী ব’ল্চো! হ’য়েচে, আবার হ’তে পারে না কি! একবার হ’য়েচে, এই আবার দু-বার হ’লো, তুমি ব’ল্চো হ’তে পারে না!

 আশু। আমি তা ব’ল্চিনে। আমি ব’ল্চি, সেই বাইশ নম্বরের কী করা যায়।

 অন্নদা। সে আর শক্ত কী! সহজ উপায় আছে।

 আশু। কী বলো দেখি!

 অন্নদা। বিয়ে করে ফেলো!

 আশু। সমস্ত বিসর্জ্জন দেবো—আমার হঠযোগ, প্রাণায়াম, মন্ত্রসাধন—

 অন্নদা। ভয় কী, তুমি যেগুলো ছাড়বে, আমি সেগুলো গ্রহণ ক’র্বো। সে যাই হোক, তোমার বশীকরণটা কীরকম হ’লো?

 আশু। তা নিতান্ত কম হয় নি। তোমার এই একটা ঠাট্টা কর্বার বিষয় হ’লো!

 অন্নদা। আর ঠাট্টা চ’ল্বে না।

 আশু। কেন বলো দেখি?

 অন্নদা। আমারো বশীকরণ হয়ে গেচে।

 আশু। চ’ল্লেম। এক ঘণ্টার মধ্যেই যাবার কথা আছে। কথাটা পাকা ক’রে আসি গে!

